
śyāmalā navaratnamālikā stavaṃ 
 

। dhyānaṃ । 
kachāṃchitavipaṃchikāṃ kuṭilakuṃtalālaṃkṛtāṃ 

kuśēśayanivēśinīṃ kuṭilachittavidvēṣiṇīṃ । 
madālasagatipriyāṃ manasijārirājyaśriyaṃ 

mataṃgakulakanyakāṃ madhurabhāṣiṇīmāśrayē ॥ 
 

kuṃdamukulāgradaṃtāṃ kuṃkumapaṃkēna liptakuchabhārāṃ । 
ānīlanīladēhāmaṃbāmakhilāṃḍanāyikāṃ vaṃdē ॥ 

 

। atha stōtraṃ । 
ōṃkārapaṃjaraśukīmupaniṣadudyānakēlikalakaṃṭhīṃ । 
āgamavipinamayūrīmāryāmaṃtarvibhāvayē gaurīṃ ॥     1 
 

dayamānadīrghanayanāṃ dēśikarūpēṇa darśitābhyudayāṃ । 
vāmakuchanihitavīṇāṃ varadāṃ saṃgītamātṛkāṃ vaṃdē ॥    2 
 

śyāmalimasaukumāryāṃ sauṃdaryānaṃdasaṃpadunmēṣāṃ । 
taruṇimakaruṇāpūrāṃ madajalakallōlalōchanāṃ vaṃdē ॥    3 
 

nakhamukhamukharitavīṇānādarasāsvādanavanavōllāsaṃ । 
mukhamaṃba mōdayatu māṃ muktātāṭaṃkamugddhahasitaṃ tē ॥  4 
 

sarigamapadhaniratāṃ tāṃ vīṇāsaṃkrāṃtakāṃtahastāṃtāṃ । 
śāṃtāṃ mṛdulasvāṃtāṃ kuchabharatāṃtāṃ namāmi śivakāṃtāṃ ॥  5 
 

avaṭutaṭaghaṭitachūlītāḍitatālīpalāśatāṭaṃkāṃ । 
vīṇāvādanalēśākaṃpitaśīrṣāṃ namāmi mātaṃgīṃ ॥     6 

vīṇāravānuṣaṃgaṃ vikalakachāmōdamādhurībhṛṃgaṃ । 
karuṇāpūrataraṃgaṃ kalayē mātaṃgakanyakāpāṃgaṃ ॥    7 
 

mēchakamāsēchanakaṃ mithyādṛṣṭāṃtamaddhyabhāgaṃ tē । 
mātastava svarūpaṃ maṃgalasaṃgītasaurabhaṃ vaṃdē ॥    8 
 

maṇibhaṃgamēchakāṃgīṃ mātaṃgīṃ naumi siddhamātaṃgīṃ । 
yauvanavanasāraṃgīṃ saṃgītāṃbhōruhānubhavabhṛṃgīṃ ॥   9 
 

navaratnamālyamētadrachitaṃ mātaṃgakanyakā''bharaṇaṃ । 
yaḥ paṭhati bhaktiyuktassaphalassa bhavati śivākṛpāpātraṃ ॥   10 
 

prapaṃchapaṃchīkṛtakanidānapadapāṃsavē । 
vīṇāvēṇuśukālāpapravīṇamahasē namaḥ ॥       11 

 
 
 
 
 
 
 

॥ iti śyāmalā navaratnamālikā stavaḥ saṃpūrṇam ॥ 

 


